
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 11      
Text type: Fiction
Subjects/themes: working as a nurse, keeping healthy, family relationships, helping others 
Key features: dialogue, words depicting sounds, third-person point of view, past tense

ᐃᓄᑭᒃᑯᒃ ᐊᑖᑕᒌᒃ ᐊᐅᓪᓚᕐᓂᐅᓴᔫᒃ ᐅᒥᐊᒃᑯᑦ ᐅᓪᓗᕋᓴᐅᙱᑦᑐᑦ ᓈᑉᐸᑕ. 
ᐃᓄᑭ ᖁᕕᐊᒋᔭᓕᒃ ᐅᒥᐊᖅᑐᖃᑎᖃᕆᐊᖅ ᐊᑖᑕᒥᓂᒃ. ᓄᓂᕙᓲᖑᒐᒥᒃ 

ᐸᐅᕐᖓᕐᓂᒃ, ᐊᓯᕙᕐᓗᑎᒃ ᓇᑦᓯᖅᓯᐅᕐᓗᑎᒃ, ᑐᒃᑐᓯᐅᕐᓗᑎᓪᓗ.
ᐃᓄᑭᐅᑉ ᐊᓈᓇᖓ ᐄᓇ, ᐊᓐᓄᕌᖅᓯᒪᑦᓯᐊᖅᑎᑦᓰᓐᓇᓲᖅ, 

ᑕᖁᐊᖅᑎᑦᓯᑦᓯᐊᓲᖑᓪᓗᓂ ᓂᕿᑦᓯᐊᕙᓐᓂᒃ, ᒪᑦᑐᑎᑦᓴᔭᓂᓪᓗ 
ᐋᓐᓂᖅᑐᖃᓕᐊᕿᑉᐸᑦ.

ᐃᓄᑭ ᐱᐅᑦᓴᖅᑐᖅ ᐊᓈᓇᖓ ᐃᑲᔪᕋᔪᒻᒪᑦ ᐃᓅᖃᑎᖏᓐᓂᒃ, 
ᐊᓪᓛᑦ ᐃᓱᒪᒋᓲᖓ ᑕᐃᒫᒃ ᐋᓐᓂᐊᓯᐅᖅᑎᕈᕐᓂᕆᐊᖓ. ᑐᑭᓯᐅᒪᔪᖅ 

ᐋᓐᓂᐊᓯᐅᖅᑏᑦ ᐃᑲᔪᓲᖑᒻᒪᑕ ᐃᓄᓐᓂᒃ ᖃᓄᑐᐃᓐᓈᓗᒃ, 
ᑭᓯᐊᓂ ᓇᓗᓪᓗᓂ ᑕᐃᒪᐃᒋᐊᑦᓴᖅ.

“ᐊᓈᓈᒃ, ᓱᓲᖑᕙᑦ ᐋᓐᓂᐊᓯᐅᖅᑏᑦ?” ᐊᐱᕆᕗᖅ ᐃᓄᑭ.
“ᐅᖁᒪᐃᓐᓂᕐᓂᐊᕐᕕᒻᒧᑦ ᒪᓕᓛᓕᖅᑮᑦ ᑕᑯᑎᓛᕋᒃᑭᑦ?” ᐊᐱᕆᕗᖅ ᐄᓇ.

ᖃᐅᑉᐸᕈᕐᖓᑦ ᐃᓄᑭ ᐊᓈᓇᒥᓂᒃ ᒪᓕᑦᑐᖅ ᐅᖁᒪᐃᓐᓂᓐᓂᐊᕐᕕᒻᒧᑦ 
ᑕᐅᑐᒋᐊᖅᑐᖅᓱᓂ ᖃᓄᐃᓕᐅᓲᖑᒻᒪᖔᑦ ᐊᓈᓇᒐ.

ᐋᓐᓂᐊᓯᐅᖅᑏᑦ ᓇᒥᓕᒫᑦᓯᐊᖅᑐᑦ! ᐊᑐᖅᑐᑦ ᑕᖅᓴᓕᐹᓗᓐᓂᒃ 
ᐊᓐᓄᕌᕐᓂᒃ, ᐊᓪᓛᑦ ᐃᓚᖏᑦ ᑕᖅᓴᓖᑦ ᐊᓪᓚᙳᐊᕐᓂᒃ. 

ᑐᓂᐅᖅᑲᐃᒻᒪᕆᑦᑐᑦ ᐱᐅᔪᕐᓂᒃ ᓂᐱᑎᒐᕐᓂᒃ ᓇᑦᓯᙳᐊᕐᓂᒃ, 
ᑐᒃᑐᙳᐊᕐᓂᓪᓗ ᓱᕈᓯᕐᓄᑦ ᐃᑲᔪᖅᑕᕐᒥᓐᓄᑦ.

ᐃᓄᑭᐅᑉ ᐊᓈᓇᖓ ᒪᓕᑦᑎᑦᓯᕗᖅ ᐃᓪᓗᕈᓯᑐᐃᓐᓇᐅᙱᑦᑐᒧᑦ 
ᖃᐅᔨᓴᖅᑕᐅᕕᓕᒻᒧᑦ ᓵᒥ, ᓈᓚᒍᑎᑕᖃᖅᓱᓂ, ᕿᔪᑦᑕᖃᖅᓱᓂ 
ᖃᓂᕐᒥᒃ ᖃᐅᔨᓴᕈᑎᒥᒃ, ᐊᒻᒪᓗ ᓯᐅᑎᒥᒃ ᖃᐅᔨᓴᕈᑎᒥᒃ.

“ᐅᐊᐃᒃ, ᐊᔾᔨᒌᙱᑦᑐᐊᓗᓐᓂᒃ ᐱᖃᖅᑐᓯ ᐅᕙᓂ!” ᐃᓄᑭ ᑕᐸᐃᖅᑐᖅ.
“ᐊᑑᑎᓖᓐᓇᐃᑦ ᑖᒃᑯᐊ,” ᐄᓇ ᑭᐅᕗᖅ. “ᑕᑯᑎᓪᓚᒋᑦ.”

ᐃᓄᑭ ᕿᒡᒋᖅᑐᖅ ᖃᐅᔨᓴᖅᑕᐅᕕᐅᑉ ᖄᖓᓄᑦ ᐊᓈᓇᖓᑕ 
ᖃᐅᔨᓴᓚᖓᒻᒪᐅᒃ.

“ᐃᓄᑮᖓᐃ ᐅᓪᓗᒥ ᐊᓈᓇᒋᑐᐃᓐᓇᓚᖓᙱᓐᓇᕕᙵ, 
ᑭᓯᐊᓂ ᐋᓐᓂᐊᓯᐅᖅᑎᒋᒐᕕᙵ! ᓈᓚᓪᓚᒎ ᐆᒻᒪᑎᕕᑦ ᑎᓪᓕᕐᓂᖓ?” 

ᐄᓇ ᐊᐱᕆᕗᖅ ᐸᓂᒻᒥᓂᒃ.
“ᐄ, ᐊᑏ!” ᐃᓄᑭ ᑭᐅᓪᓗᓂ.

ᐄᓇ ᑎᒍᓯᕗᖅ ᓈᓚᒍᑎᒥᓂᒃ, ᓇᓛᓅᖅᓱᓂᐅᒃ ᐃᓄᑭᐅᑉ 
ᐆᒻᒪᑎᖓᓄᑦ ᐊᑦᑕᕈᓱᑦᓱᓂ.

ᐄᓇ ᓈᓚᑉᐳᖅ ᐃᓄᑭᐅᑉ ᑎᓪᓕᕐᓂᖓᓂᒃ. ᑐᓵᕗᖅ 
“ᓚᑉ-ᑕᑉ! ᓚᑉ-ᑕᑉ! ᓚᑉ-ᑕᑉ!” ᓱᑲᑦᑐᐹᓗᒻᒥᒃ!

ᐄᓇ ᐊᐱᕆᓪᓗᓂ ᐃᓄᑭᒥᒃ, “ᓯᕘᕋᒐᕖᑦ, ᓇᒡᓕᒋᔮᒃ?”
ᐃᓄᑭ ᑭᐅᓪᓗᓂ, “ᑮᑕᕈᓗᒃ!”

ᐄᓇ ᐊᑲᐅᖁᔨᒐᒥ ᑐᓂᓯᕗᖅ ᓂᐱᑎᒐᕐᒥᒃ ᓇᑦᓯᙳᐊᕐᒥᒃ 
ᑕᐅᑐᓐᓂᐊᖅᑕᖓᓂᒃ.

ᑭᖑᓪᓕᕐᒥ ᐄᓇ ᑎᒍᓯᕗᖅ ᕿᔪᒻᒥᒃ ᖃᓂᖓᓄᑦ ᖃᐅᔨᓴᕈᑎᒥᒃ, 
ᖃᐅᒻᒪᖅᑕᔫᕐᒥᓪᓗ ᕿᒥᕐᕈᓂᐊᕋᒥᐅᒃ ᐃᓄᑭᐅᑉ ᐄᔮᖓ.

“ᐅᖃᕆᑦ ᐃᒫᒃ, ‘ᐋ’ ! ” ᐄᓇ ᐅᖃᖅᐳᖅ ᕿᔪᒃ 
ᐃᓄᑭᐅᑉ ᐅᖃᖓᓅᓕᕋᒥᐅᒃ. ᐃᓄᑭ ᐅᖃᕋᓱᐊᖅᑯᖅ “ᐋ” ᑭᓯᐊᓂ 

ᐱᔭᕆᐊᑐᑦᓴᖅᑯᖅ ᐅᖃᓂ ᐊᐅᓚᑎᑦᑕᐃᓕᒪᒍᓐᓇᕐᓇᒍ.

ᐄᓇ ᐊᑦᓱᐊᓗᒃ ᑕᐸᐃᖅᑐᖅ ᐸᓂᒻᒥᓂᒃ.
“ᖃᓃᑦ ᐄᔮᓪᓗ ᖃᓄᐃᙱᑦᑐᐹᓘᒃ,” ᐅᖃᖅᐳᖅ ᐄᓇ. 
“ᑭᒍᑎᓯᐅᑦᓯᐊᖃᑦᑕᕐᕙᓗᑦᑐᑎᑦ ᐃᒥᕋᔪᑦᓯᐊᕐᕙᓗᑦᓱᑎᓪᓗ 

ᑭᒍᑎᑦᓯᐊᕆᑦᑐᐊᓘᒐᕕᑦ!”
ᐃᓄᑭᐅᑉ ᑮᓇᖓ ᖃᐅᒻᒪᖅᐳᖅ. ᐊᑦᓱᐊᓗᒃ 

ᖁᕕᐊᒃᑲᒥ ᐊᓈᓇᖓᑕ ᐅᐱᒋᒻᒪᐅᒃ.

ᑭᖑᓪᓕᖅᐹᕐᒥ ᐄᓇᐅᑉ ᑎᒍᕚ ᓯᐅᑎᒧᑦ ᖃᐅᔨᓴᕈᑎ 
ᐊᐱᕆᓪᓗᒍ ᐃᓄᑭ, “ᓯᐅᑏᒃᑭᒃ ᑕᑯᒋᐊᓕᕐᒥᓛᒃᑳ?”
ᐃᓄᑭ ᖃᓪᓗᒻᒥᓂᒃ ᖁᒻᒧᐊᑦᓯᕗᖅ ᐊᖏᕋᒥ. ᐄᓇᐅᑉ 

ᑕᓕᖅᐱᖓ ᑕᑯᒋᐊᖅᑳᖅᑕᖓ, ᓴᐅᒥᐊᓗ.
“ᓯᐅᑏᒃᑭᒃ ᐱᐅᔫᒃ! ᓇᓴᖅᓯᒪᑦᓯᐊᑐᐃᓐᓇᖃᑦᑕᕆᑦ ᓂᓪᓕᓇᖅᑐᒥᒃ 
ᐊᓄᕆᑎᓪᓗᒍ ᓯᐅᑏᒃᑭᒃ ᐱᐅᔫᓂᐊᕐᖓᑎᒃ ᖃᓄᐃᙱᓪᓗᑎᓪᓗ!” 

ᐄᓇ ᓇᓗᓇᐃᖅᓯᕗᖅ.

ᐃᓄᑭ ᐊᖅᑲᖅᑐᖅ ᖃᐅᔨᓴᖅᑕᐅᕕᒻᒥᒃ, ᐊᓈᓇᓂᓗ ᐃᕿᕖᙵᖅᑕᖓ. 
ᐊᓈᓇᖓᑕ ᑐᓂᓯᒃᑲᓐᓂᖅᑕᖓ ᓂᐱᑎᒐᕐᒥᒃ ᑐᒃᑐᙳᐊᕐᒥᒃ.

“ᖁᔭᓐᓇᒦᒃ ᖃᐅᔨᓴᕋᕐᓂᑲᐃᓐᓇᕋᕕᑦ ᐃᓄᑭ,” ᐅᖃᖅᐳᖅ ᐄᓇ.
“ᖁᔭᓐᓇᒦᒃ ᑲᒪᒋᑦᓯᐊᕋᑖᕋᕕᙵ!” ᑭᐅᕗᖅ ᐃᓄᑭ.

ᐅᓐᓄᖓᓂ, ᐃᓄᑭ ᐊᖏᕐᕋᕐᖓᑦ, ᖁᕕᐊᓱᑦᑐᐹᓘᕗᖅ.
“ᐊᓈᓈᒃ, ᐊᑖᑖᒃ, ᐅᖃᐅᓯᑦᓴᖃᖅᑐᖓ!” ᐅᖃᖅᐳᖅ ᐃᓄᑭ. 

“ᐋᓐᓂᐊᓯᐅᖅᑎᐅᒍᒪᔪᖓ ᐊᖏᓪᓕᒍᒪ.”
“ᐃᕝᕕᑦ ᐊᓈᓇᖓᑎᑑᑦ?” ᐊᐱᕆᕗᖅ ᐃᓄᑭᐅᑉ ᐊᑖᑕᖓ.
“ᐊᓈᓇᒐ ᐃᓄᓐᓂᒃ ᐃᑲᔪᓲᖅ, ᐅᕙᖓᑦᑕᐅᖅ ᐃᓄᓐᓂᒃ 

ᐃᑲᔪᕈᒪᒻᒥᔪᖓ!” ᐅᖃᖅᐳᖅ ᐃᓄᑭ.

ᐃᓄᑭ ᐅᒥᐊᖅᑐᖃᑕᐅᓯᒐᒥ ᐊᑖᑕᒥᓄᑦ, ᐃᖅᑲᐃᕗᖅ 
ᐊᓈᓇᖓᑕ ᐃᓕᓐᓂᐊᑎᑦᓯᔾᔪᑎᒋᔪᔭᖏᓐᓂᒃ. ᓇᓴᓂ ᐊᑐᖅᓱᒍ 

ᓯᐅᑎᖏᒃ ᖃᓄᐃᖁᓇᒋᒃ, ᓂᕆᑦᓱᓂᓗ ᓂᕿᑦᓯᐊᕙᓐᓂᒃ. 
ᐃᓄᑭ ᖁᕕᐊᓱᑉᐳᖅ ᐊᓈᓇᖓᑕ ᐃᑉᐱᒋᑦᓯᐊᓚᖓᒻᒪᐅᒃ ᐊᑖᑕᖓᓗ.

ᒪᓕᒍᒃ ᐃᓄᑭ ᐳᓛᕆᐊᖅᑎᓪᓗᒍ ᐊᓈᓇᖓᓂ 
ᐄᓇᒥ, ᐃᖅᑲᓇᐃᔭᖅᑎᓪᓗᒍ ᑕᑯᔭᖅᑐᖅᑐᓂ ᖃᓄᐃᓕᐅᓲᖑᒻᒪᖔᑕ 

ᖃᐅᑕᒫᑦ ᐊᓐᓂᐊᕕᒻᒥ ᐊᓐᓂᐊᓯᐅᑎᐅᓪᓗᓂ.


